
	1. ՀՀ անվտանգության խորհրդի քարտուղար
	11.07.2025թ. 

	
	N /40․89/22698-2025

	«Ազգային անվտանգության մարմինների մասին» օրենքում փոփոխություններ և լրացումներ կատարելու մասին օրենքի նախագծի առնչությամբ հայտնում ենք՝
1) 1-ին հոդվածով (ներկայիս 2-րդ)՝ փոփոխվող 4-րդ հոդվածի 3-րդ մասից նախատեսվում է հանել «հետախուզական,» բառը, իսկ «ռազմական հակահետախուզության» բառերը փոխարինել «արտաքին հակահետախուզական և ռազմական հակահետախուզական» բառերով։ Առաջարկում ենք օրենքի 9-րդ հոդվածում՝ Ազգային անվտանգության մարմինների գործունեության իրականացման հիմնական ուղղություններում կատարել լրացում՝ նախատեսելով արտաքին հակահետախուզական գործունեությունը՝ որպես հիմնական ուղղություններից մեկը։ 
	Չի ընդունվել
«Ազգային անվտանգության մարմինների մասին» օրենքի 9-րդ հոդվածում որպես Ազգային անվտանգության մարմինների գործունեության հիմնական ուղղություն նախատեսված է հակահետախուզական գործունեությունը, որն իր մեջ ներառում է նաև արտաքին հակահետախուզական գործունեությունը, ուստի, այն որպես առանձին ուղղություն նախատեսելու անհրաժեշտությունը բացակայում է։ 
Բացի այդ, նախագծով ուժը կորցրած է ճանաչվում օրենքի 4-րդ հոդվածն ամբողջությամբ։

	Բացի այդ, առաջարկում ենք քննարկման առարկա դարձնել նաև 4-րդ հոդվածի 3-րդ մասում այլ մարմիններ նախատեսելու նպատակահարմարության հարցը (օրինակ՝ սահմանապահ զորքեր)՝ օրենքի 9-րդ հոդվածին համահունչ դարձնելու նպատակով։  
	Չի ընդունվել
Նախագծով առաջարկվում 4-րդ հոդվածն ուժը կորցրած ճանաչել:


	2) 2-րդ հոդվածով (ներկայիս 5) առաջարկվում է ուժը կորցրած ճանաչել 9-րդ հոդվածի 1-ին մասի «ա» կետը («հետախուզական գործունեություն»): Հաշվի առնելով այն հանգամանքը, որ պետական սահմանի պահպանության նպատակով իրականացվելու է հետախուզություն՝ առաջարկում ենք «դ» ենթակետում կատարել համապատասխան փոփոխություն (օրինակ՝ շարադրել հետևյալ խմբագրությամբ.
«դ) պետական սահմանի պահպանություն և այդ նպատակով հետախուզական միջոցառումների անցկացում»)։
	Չի ընդունվել
Առաջարկվող փոփոխությունը գտնում ենք ոչ նպատակահարմար, հաշվի առնելով այն հանգամանքը, որ հետախուզական միջոցառումների անցկացումը հանդիսանում է պետական սահմանի պահպանության համալիր միջոցառումներից միայն մեկը։ 

	3) Արտաքին հետախուզական գործունեության և արտաքին հետախուզության ծառայության մասին օրենքի 43-րդ հոդվածի 5-րդ մասով սահմանվել է, որ Ազգային անվտանգության ծառայության հետախուզության ստորաբաժանման արտաքին հետախուզական գործունեություն իրականացնելու իրավասությունը դադարում է Արտաքին հետախուզական գործունեության և արտաքին հետախուզության ծառայության մասին օրենքն ուժի մեջ մտնելուց երեք տարի հետո։ Այսինքն՝ մինչև 2025 թվականի դեկտեմբերի   31-ը արտաքին հետախուզական գործունեության իրավասությունը պետք է իրացնի Ազգային անվտանգության ծառայության հետախուզության ստորաբաժանումը, ուստի, առաջարկում ենք նախագծի 9-րդ (ներկայիս 14-րդ) հոդվածով նախատեսված ուժի մեջ մտնելու ժամկետը խմբագրել՝ համապատասխանեցնելով Արտաքին հետախուզական գործունեության և արտաքին հետախուզության ծառայության մասին օրենքի պահանջներին։
	Ընդունվել է


	4) Առաջարկում ենք քննարկման առարկա դարձնել Արտաքին հետախուզական գործունեության և արտաքին հետախուզության ծառայության մասին օրենքի 9-րդ հոդվածի 1-ին մասի 3-րդ կետն ուժը կորցրած ճանաչելու նպատակահարմարության հարցը։ 
	Չի ընդունվել
Արտաքին հետախուզական գործունեության և արտաքին հետախուզության ծառայության մասին օրենքի              9-րդ հոդվածի 1-ին մասի 3-րդ կետն ուժը կորցրած ճանաչելու անհրաժեշտությունը բացակայում է՝ հիմք ընդունելով Արտաքին հետախուզական գործունեության և արտաքին հետախուզության ծառայության մասին օրենքի 43-րդ հոդվածի 6-րդ մասի իրավակարգավորումը։

	2. ՀՀ արտաքին հետախուզության ծառայություն
	 17.07.2025թ. 

	
	N 113-2025

	1․ Նախագծի 4֊րդ (ներկայիս 7-րդ) հոդվածով առաջարկվում է սահմանել, որ ազգային անվտանգության մարմինների կողմից հակահետախուզական գործունեության իրականացման հիմքերից մեկը օտարերկրյա պետություններում Հայաստանի Հանրապետության դիվանագիտական ծառայության մարմիններում և այլ ներկայացուցչություններում պետական անվտանգության ապահովման անհրաժեշտությունն է։ Միաժամանակ նախագծի 6֊րդ (ներկայիս 9-րդ) հոդվածի շրջանակում առաջարկվում է 15֊րդ հոդվածի 32֊րդ կետը շարադրել հետևյալ խմբագրությամբ՝ «32) արտաքին հակահետախուզական գործունեության շրջանակներում իրականացնում են միջոցառումներ՝ ուղղված Հայաստանի Հանրապետության սահմաններից դուրս Հայաստանի Հանրապետության քաղաքացիների և կազմակերպությունների անվտանգության ապահովմանը, ինչպես նաև օտարերկրյա պետություններում Հայաստանի Հանրապետության դիվանագիտական ծառայության մարմիններում և այլ ներկայացուցչություններում պետական անվտանգության ապահովմանը․»։
Առաջարկվող լրացումների մասով առկա է հետևյալ 2 դիտարկումը․
	1) առաջարկվում է դիտարկել դրույթների շրջանակում կիրառված «պետական անվտանգության ապահովման» ձևակերպումը հնարավորինս որոշակիացնելու/հստակեցնելու հնարավորությունը, քանի որ «Ազգային անվտանգության մարմինների մասին» գործող օրենքի 11֊րդ հոդվածում նկարագրված համապատասխան հիմքերի առկայության դեպքում հակահետախուզական գործունեության իրականացումն ինքնին ուղղված է նաև պետական անվտանգության ապահովմանը․
	Ընդունվել է

	2) առաջարկում ենք 32֊րդ կետում «արտաքին հակահետախուզական գործունեության» բառերից առաջ ավելացնել «իրենց իրավասության սահմաններում» բառերը, միաժամանակ սահմանելով, որ օտարերկրյա պետություններում Հայաստանի Հանրապետության դիվանագիտական ծառայության մարմիններում և այլ ներկայացուցչություններում արտաքին հակահետախուզական գործառույթներն իրականացնում են Վարչապետի որոշմամբ սահմանված կարգով համագործակցելով ՀՀ արտաքին հետախուզության ծառայության հետ։
	Ընդունվել է

	2․ Նախագծի 4֊րդ (ներկայիս 7-րդ) հոդվածի 2֊րդ մասով առաջարկվում է օրենքի 11֊րդ հոդվածում լրացնել նոր 8֊րդ մաս հետևյալ բովանդակությամբ․
«Հետախուզական և հակահետախուզական մարմինների համագործակցության կարգը սահմանվում է համատեղ ընդունված իրավական ակտերով։»
	 Վերջինիս հետ կապված հայտնում ենք հետևյալը՝
	1) հստակ չի սահմանվում, թե ինչ բնույթի իրավական ակտի մասին է խոսքը։ Ըստ էության, որպես համատեղ ընդունվող իրավական ակտ, այն պետք է լինի նորմատիվ, քանի որ՝ «Նորմատիվ իրավական ակտերի մասին» օրենքով (մասնավորապես՝ 2֊րդ հոդվածի 1֊ին մասի 8֊րդ կետում) նշվում է միայն նորմատիվ բնույթի համատեղ ընդունվող իրավական ակտի մասին։ Միաժամանակ, անհրաժեշտ է նշել, որ Սահմանադրության 6֊րդ հոդվածի համաձայն՝ ենթաօրենսդրական նորմատիվ իրավական ակտերն ուժի մեջ են մտնում օրենքով սահմանված կարգով հրապարկվելուց հետո։
	Հաշվի առնելով վերոգրյալը՝ առաջարկում ենք սահմանել, որ հետախուզական և հակահետախուզական մարմինների համագործակցության կարգը սահմանվում է ոչ թե համատեղ ընդունված իրավական ակտով, այլ՝ ՀՀ վարչապետի որոշմամբ, հակառակ պարագայում ստացվում է, որ համատեղ ընդունված իրավական ակտը, որպես նորմատիվ բնույթի իրավական ակտ, ենթակա է լինելու հրապարակման (Սահմանադրության օրինականության սկզբունքին համապատասխան), ինչը, գտնում ենք, որպես գաղտնագործունեությանը բնորոշ գործառույթ (այդ թվում՝ աշխատանքի բնույթը նկարագրող գործընթաց), նպատակահարմար է ընդունել գաղտնի իրավական ակտերի ընդունման ընթացակարգին համապատասխան։
	Ընդունվել է


	3․ Նախագծով առաջարկվում է «Ազգային անվտանգության մարմինների մասին» օրենքի 15֊րդ հոդվածում թվարկված լիազորությունների շարքում փոփոխություն իրականացնել նաև 25֊րդ կետում նկարագրված լիազորության շրջանակում՝ հանելով «հետախուզական» բառը։ Օրենքի գործող կետի համաձայն՝ ազգային անվտանգության մարմինները՝
«25) հետախուզական տեղեկություններ են հավաքում Հայաստանի Հանրապետության անվտանգության ապահովման, նրա տնտեսական, գիատեխնիկական և պաշտպանական ներուժի հզորացման, պետության անվտանգության ամրապնդման նպատակով․»
	Առաջարկում ենք նշված կետը հանել օրենքից, քանի որ այն բխում է ՀՀ ազգային անվտանգության ծառայության (այսուհետ՝ ԱԱԾ) հետախուզական գործունեությունից, որին վերաբերող համապատասխան դրույթները Նախագծով առաջարկվում է ուժը կորցրած ճանաչել՝ հաշվի առնելով, որ «Արտաքին հետախուզական գործունեության և արտաքին հետախուզության ծառայության մասին» օրենքի ուժի մեջ մտնելուց 3 տարի հետո ԱԱԾ֊ի արտաքին հետախուզական գործունեություն իրականացնելու իրավասությունը դադարում է։ Ավելին, 15֊րդ հոդվածի 25֊րդ կետում նշված լիազորությունն ինքնին բխում է նախագծով ուժը կորցրած ճանաչվող 10֊րդ հոդվածից, համաձայն որի՝ հետախուզական գործունեությունը, այդ թվում՝ արտաքին հետախուզությունը, ազգային անվտանգության մարմինների իրավասության սահմաններում իրականացվող գործունեությունն է՝ ուղղված ՀՀ ազգային անվտանգության սպառնալիքների մասին տեղեկություններ ստանալուն և պետության հիմքերին ամրապնդելուն։
	Մասամբ է ընդունվել
Նշված կետը խմբագրվել է: 

	4. Նախագծով առաջարկվում է լրացում իրականացնել օրենքի 15֊րդ հոդվածի նաև 31֊րդ կետում՝ վերահսկելով նաև օտարերկրյա պետություններում Հայաստանի Հանրապետության դիվանագիտական ծառայության մարմիններում և այլ ներկայացուցչություններում պետական գաղտնիքի պահպանությունը։
4․1․ Հաշվի առնելով սույն եզրակացության 1֊ին կետի 2֊րդ ենթակետը, ինչպես նաև ներքոնշյալում նկարագրվածը՝ առաջարկում ենք սահմանել, որ Հայաստանի Հանրապետության դիվանագիտական ծառայության մարմիններում և այլ ներկայացուցչություններում  պետական գաղտնիքի պահպանությունն իրականացվում է՝ Վարչապետի որոշմամբ սահմանված դեպքերում և կարգով համագործակցելով ՀՀ արտաքին հետախուզության ծառայության հետ:
	Մասամբ է ընդունվել
Նշված կետը խմբագրվել է՝ ազգային անվտանգության մարմիններին վերապահելով օրենսդրությամբ սահմանված կարգով (որն իր մեջ ներառում է նաև վարչապետի որոշմամբ սահմանված դեպքերն ու կարգը, քանի որ դրանք բխելու են օրենքից) պետական մարմիններում, այդ թվում՝ օտարերկրյա պետություններում ՀՀ դիվանագիտական ծառայության մարմիններում, զինվորական կազմավորումներում, կազմակերպություններում պետական գաղտնիքի պահպանման վերահսկելու և սահմանված կարգով քաղաքացիներին պետական գաղտնիք կազմող տեղեկություններին առնչվելու թույլտվության հետ կապված միջոցառումներ իրականացնելու լիազորություն: 

	Միաժամանակ գործող օրենքի 15֊րդ հոդվածի 31֊րդ կետով սահմանվում է, որ ազգային անվտանգության մարմինները մասնակցում են պետական գաղտնիք կազմող տեղեկությունների պահպանության վերաբերյալ միջոցառումների մշակմանը և իրականացմանը, վերահսկում են պետական մարմիններում, զինվորական կազմավորումներում, կազմակերպություններում պետական գաղտնիքի պահպանումը, սահմանված կարգով իրականացնում են միջոցառումներ՝ կապված քաղաքացիներին պետական գաղտնիք կազմող տեղեկություններին առնչվելու թույլտվության հետ։ 
4․2․ Օրենքի գործող ձևակերպման հետ կապված հայտնում ենք հետևյալը․ «Պետական գաղտնիքի մասին» օրենքում 2025 թվականի մարտի 5֊ին կատարված լրացումների արդյունքում Արտաքին հետախուզության ծառայության (այսուհետ՝ ԱՀԾ) մասով սահմանվել են որոշակի առանձնահատկություններ, մասնավորապես՝ սահմանվել է, որ ԱՀԾ ծառայողներին և համագործակցող ֆիզիակական անձանց պետական գաղտնիք պարունակող տեղեկություններին առնչվելու թույլտվություն տրամադրում, իսկ իրավաբանական անձանց գաղտնի տեղեկությունների կիրառմամբ աշխատանքներ կատարելու իրավունք տալիս է ԱՀԾ֊ն՝ առանց ԱԱԾ֊ի հետ համաձայնեցման, միաժամանակ անձամբ է իրականացնում համապատասխան ստուգողական միջոցառումները՝ համագործակցելով ԱԱԾ֊ի հետ։ Կատարված լրացման արդյունքում սահմանվել է նաև ԱՀԾ֊ի նկատմամբ ԱԱԾ֊ի կողմից իրականացվող միջգերատեսչական վերահսկողության շրջանակը (մասնավորապես՝ օրենքի 24֊րդ հոդվածի 6֊րդ և 9․1 մասերի շրջանակում)։
	Վերոգրյալի հաշվառմամբ, առաջարկում ենք 31֊րդ կետում սահմանել, որ ազգային անվտանգության մարմինները պետական գաղտնիք կազմող տեղեկությունների պահպանության վերաբերյալ միջոցառումների մշակմանը և իրականացմանը մասնակցում են իրենց իրավասության սահմաններում, իսկ վերահսկման ենթակա պետական մարմինների շրջանակում բացառություն նախատեսել ԱՀԾ֊ի մասով կամ սահմանել, որ ԱՀԾ֊ի նկատմամբ վերահսկողությունն իրականացվում է «Պետական գաղտնիքի մասին» օրենքով սահմանված կարգով։
	

	5․ Համաձայն նախագծի 9֊րդ (ներկայիս 14-րդ) հոդվածի՝ օրենքն ուժի մեջ է մտնում պաշտոնական հրապարակմանը հաջորդող օրվանից։ Հաշվի առնելով «Արտաքին հետախուզական գործունեության և արտաքին հետախուզության ծառայության մասին» օրենքի 43֊րդ հոդվածի 5֊րդ մասը, համաձայն որի՝ ԱԱԾ֊ի կողմից արտաքին հետախուզական գործունեության իրականացման իրավասությունը դադարում է սույն օրենքն ուժի մեջ մտնելուց երեք տարի հետո՝ առաջարկում ենք նախագծի ուժի մեջ մտնելու ժամկետը համապատասխանեցնել «Արտաքին հետախուզական գործունեության և արտաքին հետախուզության ծառայության մասին» օրենքի նշված անցումային դրույթին։
	Ընդունվել է

	6․ Միաժամանակ հայտնում ենք, որ նախագծի կարգավորման առարկայի շրջանակում առկա են նաև որոշակի առաջարկություններ գործող օրենքում կիրառվող այլ դրույթների հետ կապված, մասնավորապես առաջարկում ենք 15֊րդ հոդվածի 1֊ին մասի՝
	1) 4֊րդ կետում առկա «ներթափանցում են հետախուզական և այլ գործունեություն իրականացնող օտարերկրյա պետությունների հատուկ ծառայություններ ու կազմակերպություններ, ինչպես նաև հանցավոր խմբավորումներ, որոնց գործունեությունը կարող է վնասել Հայաստանի Հանրապետության ազգային անվտանգությանը» ձևակերպման շրջանակում սահմանել, որ նշված գործառույթներն ազգային անվտանգության մարմիններն իրականացնում են հակահետախուզական գործունեության շրջանակում՝ հաշվի առնելով, որ նախագծով ուժը կորցրած են ճանաչվում հետախուզական գործունեությանը վերաբերող կարգավորումները, իսկ 2026 թվականի հունվարի 1֊ից ԱԱԾ֊ն այլևս չի իրականացնելու արտաքին հետախուզական գործունեություն․
	Ընդունվել է

	2) 42֊րդ կետի՝ «ինչպես նաև սահմանում են ազգային անվտանգության մարմինների կողմից օտարերկրյա պետությունների հատուկ ծառայություններ և կազմակերպություններ ներթափանցելու կարգը» ձևակերպման շրջանակում նշել, որ նկարագրված գործառույթներն իրականացվում են հակահետախուզական գործունեության շրջանակներում՝ հաշվի առնելով վերոգրյալ կետում ներկայացված դիտարկումը․
	Ընդունվել է


	3) 59֊րդ կետում, որով սահմանվում է, որ «ազգային անվտանգության մարմինները պետական և տեղական ինքնակառավարման մարմիններում, օտարերկրյա պետություններում Հայաստանի Հանրապետության ներկայացուցչություններում կազմակերպում, իրականացնում և վերահսկում են տեխնիկական հետախուզություններին հակազդման հատուկ միջոցառումներ, Հայաստանի Հանրապետության օրենսդրությամբ սահմանված կարգով ապահովում են տեղեկատվական և հեռահաղորդակցական համակարգերի ներդրման, ծրագրային ուղեկցման, պաշտպանական միջոցների փորձաքննության իրականացումը», լրացնել ձևակերպում այն մասին, որ ազգային անվտանգության մարմինները նշված գործառույթներն իրականացնում են իրենց իրավասության սահմաններում, նկատի ունենալով «Արտաքին հետախուզական գործունեության և արտաքին հետախուզության ծառայության մասին» օրենքի 5֊րդ հոդվածի 4֊րդ մասի իմաստով ԱՀԾ֊ի կողմից սեփական անվտանգությունն ապահովելու հանգամանքը, ինչպես նաև` տեխնիկական հետախուզություններին հակազդման գործառույթի իրականացումը «Ազգային անվտանգության մարմինների մասին» օրենքի 15֊րդ հոդվածի 5․6 մասի հիման վրա                         ՀՀ վարչապետի որոշմամբ ընդունված կարգին համապատասխան։
	Ընդունվել է

	3. ՀՀ արտաքին գործերի նախարարություն
	 28.07.2025թ. 

	
	N 1111/39483-25

	1․ «Ազգային անվտանգության մարմինների մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ նախագիծ) ամբողջ տեքստում «դիվանագիտական ծառայության մարմիններ» բառերից հետո օգտագործվող «այլ ներկայացուցչություններ» բառերն առաջարկում ենք հանել, քանի որ «դիվանագիտական ծառայության մարմիններ» հասկացությունն իր մեջ ներառում է ինչպես Հայաստանի Հանրապետության դեսպանությունները, այնպես էլ միջազգային կազմակերպություններում Հայաստանի Հանրապետության մշտական ներկայացուցչությունները՝ համաձայն «Դիվանագիտական ծառայության մասին» օրենքի 5-րդ հոդվածի 1-ին մասի 3-րդ կետի:
	Ընդունվել է

	Միևնույն ժամանակ, հստակեցման կարիք ունի նախագծի 6-րդ հոդվածի 5-րդ մասը (ներկայիս 9-րդ հոդվածի 12-րդ կետը), քանի որ նշվածից պարզ չէ, թե ազգային անվտանգության մարմինների կողմից ինչ միջոցառումներ են իրականացվելու՝ ուղղված Հայաստանի Հանրապետության սահմաններից դուրս Հայաստանի Հանրապետության քաղաքացիների և կազմակերպությունների անվտանգության ապահովմանը:
	Ընդունվել է ի գիտություն
Ազգային անվտանգության մարմինների կողմից իրականացվելու են «Ազգային անվտանգության մարմինների» մասին օրենքով վերապահված գործառույթներից բխող միջոցառումներ:

	4. ՀՀ ֆինանսների նախարարություն
	 16.07.2025թ. 

	
	N 01/11-4/16133-2025

	Դիտողություններ և առաջարկություններ չունի։
	

	5. ՀՀ արդարադատության նախարարություն
	15.09.2025թ. 

	
	N /27․2/40410-2025

	1․ Նախագծի 8-րդ հոդվածում առկա «հոդվածից» բառն առաջարկում ենք փոխարինել «հոդվածում առկա» բառերով։
Սույն դիտարկումը վերաբերում է նաև վերոգրյալ նախագծերում առկա բոլոր համանման կարգավորումներին։
	Չի ընդունվել 
Նախագծի նշված, ինչպես նաև մյուս համանման կարգավորումներում շարադրված միտքն ամբողջությամբ հասկանալի և ընկալելի է։ Տվյալ ձևակերպումը լայնորեն կիրառվում է օրենսդրական ակտերում փոփոխություններ իրականացնելիս։ Նշվածը վկայում է դրա կիրառելիության և իրավական տեխնիկայի պահանջներին համապատասխանության մասին։ 

	2․ Ղեկավարվելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի դրույթներով, որոնց համաձայն՝ /․․․/ հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի, անհրաժեշտ է ««Ազգային անվտանգության մարմինների մասին» օրենքում փոփոխություններ և լրացումներ կատարելու մասին»» օրենքի նախագծի 9-րդ հոդվածի 1-ին մասի 9-րդ կետով (ներկայիս՝ 10-րդ) նախատեսվող «Ազգային անվտանգության մարմինների մասին» օրենքի 15-րդ հոդվածի 1-ին մասի 28-րդ կետում նախատեսվող փոփոխություններն անհրաժեշտ է կատարել առանձին կետով։
	Ընդունվել է 
Կատարվել է համապատասխան փոփոխություն։

	3․ Նախագծի 9-րդ հոդվածի 1-ին մասի 10-րդ (ներկայիս 11-րդ) կետով կատարվող լրացման արդյունքում «Ազգային անվտանգության մարմինների մասին» օրենքի 15-րդ հոդվածի 31-րդ կետը կունենա հետևյալ տեսքը. Ազգային անվտանգության մարմինները մասնակցում են պետական գաղտնիք կազմող տեղեկությունների պահպանության վերաբերյալ միջոցառումների մշակմանը և իրականացմանը, օրենքով սահմանված կարգով վերահսկում են պետական մարմիններում, այդ թվում՝ օտարերկրյա պետություններում Հայաստանի Հանրապետության դիվանագիտական ծառայության մարմիններում զինվորական կազմավորումներում, կազմակերպություններում պետական գաղտնիքի պահպանումը, սահմանված կարգով իրականացնում են միջոցառումներ` կապված քաղաքացիներին պետական գաղտնիք կազմող տեղեկություններին առնչվելու թույլտվության հետ.
Այս առումով նախ նշենք, որ իրավական որոշակիության սկզբունքի դրույթներից ելնելով առաջարկում ենք հստակեցնել, թե որ օրենքի մասին է խոսքը։ Սույն դիտարկումը վերաբերում է նաև սույն նախագծի 9-րդ հոդվածի 1-ին մասի 15-րդ (ներկայիս 18-րդ) կետին։
Միաժամանակ, անհրաժեշտ է վերոգրյալ կարգավորման մեջ նոր լրացվող «այդ թվում՝ օտարերկրյա պետություններում Հայաստանի Հանրապետության դիվանագիտական ծառայության մարմիններում» նախադասությունից հետո ավելացնել «,» կետադրական նշանը։
	Ընդունվել է 
Կատարվել է համապատասխան փոփոխություն։

	4․ Նախագծի 9-րդ հոդվածի 1-ին մասի 18-րդ (ներկայիս 19-րդ)  կետով նախատեսվում է «Ազգային անվտանգության մարմինների մասին» օրենքի 15-րդ հոդվածի 1-ին մասի 62-րդ կետից հետո լրացնել 62.1-ին կետ, որի համաձայն՝ Ազգային անվտանգության մարմինները կիրառում են հատուկ տեխնիկական միջոցներ՝ լիազորված մարմնի կողմից սահմանված   կարգով։
Սույն դրույթի առումով, գտնում ենք, որ անհրաժեշտ է, ազգային անվտանգության մարմինների կողմից հատուկ տեխնիկական միջոցների կիրառման կարգը սահմանել ՀՀ կառավարության որոշմամբ։ Հաշվի առնելով այն հանգամանքը, որ նշված տեխնիկական միջոցների կիրառումը կարող է առնչվել այլ անձանց իրավունքներին և օրինական շահերին։  
	Չի ընդունվել
Ազգային անվտանգության մարմինների կողմից հատուկ տեխնիկական միջոցների կիրառման կարգը չի շոշափում այլ անձանց իրավունքներն ու օրինական շահերը։ Տվյալ իրավական ակտով կանոնակարգվելու են բացառապես ազգային անվտանգության մարմինների իրավասու ստորաբաժանումների կողմից օրենսդրությամբ իրենց վրա դրված գործառույթների իրականացման շրջանակում հատուկ տեխնիկական միջոցների կիրառման ներքին ընթացակարգային և կազմակերպչական հարցերը։ Միաժամանակ, հաշվի առնելով այդ հարցերի՝ բացառապես ընթացակարգային բնույթը, դրա կանոնակարգման լիազորության վերապահումը Կառավարությանը նպատակահարմար չէ։

	5․ Նախագծի 9-րդ հոդվածի 1-ին մասի 11-րդ (ներկայիս 12-րդ) կետով նախատեսվում է «Ազգային անվտանգության մարմինների մասին» օրենքի 15-րդ հոդվածի 1-ին մասի 32-րդ կետը շարադրել նոր խմբագրությամբ, որի արդյունքում ստացվում է, որ  ազգային անվտանգության մարմինները ի թիվս այլ լիազորությունների արտաքին հակահետախուզական գործունեության շրջանակներում, վարչապետի որոշմամբ սահմանված կարգով համագործակցելով Հայաստանի Հանրապետության արտաքին հետախուզության ծառայության հետ, իրականացնում են միջոցառումներ՝ ուղղված Հայաստանի Հանրապետության սահմաններից դուրս Հայաստանի Հանրապետության քաղաքացիների և կազմակերպությունների, ինչպես նաև օտարերկրյա պետություններում Հայաստանի Հանրապետության դիվանագիտական ծառայության մարմիններում անվտանգության ապահովմանը։
Այս առումով, նկատի ունենալով «Արտաքին հետախուզական գործունեության և արտաքին հետախուզության ծառայության մասին» օրենքի 12-րդ հոդվածով նախատեսված՝ արտաքին հետախուզության ծառայության լիազորությունների շրջանակը՝ գտնում ենք, որ վերոգրյալ լիազորությունների նախատեսումը լրացուցիչ հիմնավորման և պարզաբանման կարիք ունի արտաքին հետախուզության ծառայության գործառույթների համատեքստում։
	Ընդունվել է 
Առաջարկվող կարգավորումն ուղղված է Ազգային անվտանգության ծառայության և Արտաքին հետախուզության ծառայության գործառույթների փոխլրացմանը և համագործակցության իրավական հիմքի ամրապնդմանը։ Մասնավորապես, Արտաքին հետախուզության ծառայությունն իրականացնում է հետախուզության բնագավառում օրենսդրությամբ իրեն վերապահված գործառույթները, իսկ Ազգային անվտանգության ծառայությունը գործելու է հակահետախուզական դիրքերից՝ երկուստեք ապահովելով Հայաստանի Հանրապետության անվտանգությունը և շահերը։




